
Teicneolaíocht an Eolais
Bhí clár bán idirghníomhaíochta nó teilgeoir digiteach
againn i ngach seomra ranga den chéad uair i mbliana.
Bhain scoláirí agus múinteoirí an-leas, tairbhe agus
taitneamh as na háiseanna nua-aimseartha seo.  

Tá buíochas mór ag gabháil do Mhícheál Ó Foighil
(Coláiste Lurgan) a thug trí cinn de chláir bhána
idirghníomhaíochta ar iasacht don scoil!  Go bhfága Dia
an tsláinte aige!

Bhain muid úsáid as an gcóras Textaparent den chéad
uair i mbliana freisin le tuismitheoirí na scoile a
choinneáil ar an eolas faoi imeachtaí na scoile.

Ar ndóigh, tá suíomh idirlín ag an scoil anois agus
chuile eolas agus scéal nua le fáil ar
www.scoilsailearna.ie!

Oireachtas na Gaeilge
Ghlac suas le scór dalta as an scoil páirt in Oireachtas na
Gaeilge a bhí ar siúl i gCill Airne faoi Shamhain.  Ghlac
siad páirt sna comórtais don agallamh beirte, lúibín,
damhsa ar an sean-nós agus amhránaíocht ar an sean-
nós.

Bhí an caighdeán an-ard agus is iad Majella Nic
Dhonnacha agus Becky Ní Éallaithe a thug leo an chéad
áit i gComórtas na  Lúibíní leis an lúibín
www.deedoodledum.ie!

Liathróid Láimhe
D’éirigh thar cionn linn sa Liathróid Láimhe i mbliana.
Seo iad torthaí Chraobh an Chontae sa gcomórtas
Challenger 2:

Singil, Cailíní faoi 11: Róisín Ní Ghionnáin.
Singil, Buachaillí faoi 11: Liam Cruz Ó Fatharta.
Dúbailte, Buachaillí faoi 11: Máirtín Ó Maoláin & John Ó
Biadh.
Singil, Buachaillí faoi 13: Cian Ó Conghaile.
Singil, Cailíní faoi 13: Eimear Ní Bhiadh.
Dúbailte, Cailíní faoi 13: Anna Ní Odhráin Ní Mhurchú &
Majella Nic Dhonnacha.
Bhuaigh Liam, Máirtín & John, Anna & Majella agus
Cian ag Craobh Chonnacht freisin agus d’imríodar arís
ag an Lá Taispeántais Uile-Éireann i gCúirt na Ríogh i
gContae an Chábháin.
Sa gcomórtas Challenger 1 (comórtas na dtosaitheoirí),
d’éirigh go maith linn freisin.

Seo iad torthaí Chraobh an Chontae sa Challenger 1:
Singil, Cailíní faoi 11: Shaunah Spratt sa dara háit.
Singil, Cailíní faoi 13: Tiffany Ní Choisdealbha sa gcéad
áit.
Dúbailte, Cailíní faoi 13: Becky Ní Éallaithe & Sadhbh
Howlin sa gcéad áit.
Singil, Buachaillí faoi 13: Aaron Bolustrom sa tríú háit.

Imeachtaí na  Nollag
D’eagraigh Coiste na dTuismitheoirí Díolachán na
Nollag ar an dara lá déag agus bhí cuairteoir speisialta
ón Mol Thuaidh, Daidí na Nollag, i láthair!

Bhí ceoldráma mór againn i Séipéal an Chnoic ar an
séú lá déag de mhí na Nollag.  B’álainn go deo an ócáid
a bhí ann.  Bhí gasúir na scoile uilig páirteach ó na
Naíonáin Bheaga suas go Rang a 6.  Bhí aisteoireacht,
amhránaíocht agus ceol ann agus chuaigh an oíche i
bhfeidhm go mór ar chuile dhuine.  Tá an-chreidiúint go
deo ag gabháil do Mháire Ní Mháille.  Is í Máire a
stiúraigh agus a léirigh “Scéal na Nollag” ó thús
deireadh le cúnamh ó mhúinteoirí uilig na scoile.

Nach aoibhinn beatha an scoláire!
Fearghas Mac Lochlainn

Bhí bliain eachtrúil, shuimiúil, spreagúil, lomlán le himeachtaí
éagsúla againn i Scoil Sailearna i mbliana.

Anna Ní Odhráin Ní Mhurchú & Majella Nic
Dhonnacha, buaiteoirí Liathróid Láimhe Dúbailte,
Cailíní faoi 13.

Teach Ósta agus Lóistín

Coill Rua, Indreabhán, Co. na Gaillimhe
Fón: 091-553609      Fax: 091-553049

tighchualain@eircom.net

TTiigg  CCuuaallááiinn˙˙ Cóistí Phádhraic

Uí Neachtain

Seanadh Gharráin, An Spidéal, Co. na Gaillimhe.

Teileafón: (091) 553378 Faics: (091) 593337

Móbaidhl: 087-2855585

Cóistí 14, 27, agus 53 suíochán ar fáil

Tá muid ar fáil le haghaidh chuile ócáid

Fáilte go

Coláiste Lurgan

Indreabhán, Co. na Gaillimhe  
Fón  091 593182

Gaeilge gan dua
i gceartlár na Gaeltachta

Féile Scoildrámaíochta
na Gaillimhe 2011

Fil Uí Dhubhghaill
(Rúnaí, Féile Scoildrámaíochta na Gaillimhe)

I
dir an 14-18 Feabhra
2011 chruinnigh 40 scoil
(idir bhunscoileanna

agus mheánscoileanna) as
Co. na Gaillimhe le chéile
in Amharclann Chois
Fharraige, Seanscoil
Sailearna, chun drámaí as
Gaeilge a chur ar stáitse.
Bhí meascán iontach drámaí
le feiceáil idir dhrámaí
nuascríofa, sheandrámaí
agus cheoldrámaí. Lean an
Fhéile ar aghaidh ar feadh
na seachtaine agus ba iad
Norette Ní Laoithe agus
Seán Ó Murchú a rinne an
mholtóireacht.  Bhíodar an-
tógtha leis an gcaighdeán
fíorard a bhí ar an stáitse.
Bhain na gasúir ar fad an-
taitneamh as na drámaí agus
bhí an Halla lán go doras
chuile lá. D’éirigh chomh
maith leis an bhFéile gur
reáchtáladh Féile Chonnacht
ann coicís ina dhiaidh sin
agus d’éirigh thar cionn leis
sin freisin.

Daltaí as Coláiste Cholmcille, an Cnoc, ag glacadh
páirt i bhFéile Scoildrámaíóchta na Gaillimhe.

Daltaí as Scoil Sailearna, an Cnoc, ag glacadh páirt i bhFéile Scoildrámaíochta na Gaillimhe.

Daltaí as
Scoil
Cholmcille,
An Tulaigh,
ag glacadh
páirt i
bhFéile
Scoil-
drámaíochta
na
Gaillimhe.

Bhí seisiún mór ceoil ann chuile lá
i seomra an mhúinteora Luisne agus
chum Luisne amhrán nua do lucht
na ngiotár agus na ndrumaí – “Is
breá liom Dé hAoine!”

Bhí ceolchoirm mhór againn Dé
hAoine agus thaitnigh an seó go mór
le chuile dhuine!

Peil na gCailíní
D’éirigh go maith leis na cailíní i
mbliana nuair a bhuaigh siad Blitz
Pháraicín Chonroy den dara bliain
as a chéile!  Tá buíochas mór ag
gabháil do Mhaurie Ní Chonaire
agus do Ruaidhrí Ó Béarra a rinne
traenáil leis na cailíní.

Tionscnamh
Scríobh Leabhar

Ghlac ceithre rang ar fad páirt sa
tionscnamh scríobh leabhar i
mbliana agus seo iad a leanas na
buaiteoirí as na ranganna difriúla:

Naíonáin Bheaga:  Caitríona Ní
Mhathúna, Gearóid de Búrca agus
David Ó Máille.

Naíonáin Mhóra:  Chloe Ní
Chonaire, Iarla Canny agus Owen Ó
Duibheannaigh.

Rang a 1:  Caoimhe Ní Chualáin,
Cainnear Nic Réamoinn agus
Katelynn Ní Fhlatharta

Rang a 2/3:  Mícheál Pádhraic Ó
Máille, Cathal Ó Tuathail agus
Eimhin Ó Diollúin.

Tá an-chreidiúint ag gabháil don
mhúinteoir Caitríona a chuir dlús
leis an gcomórtas seo an chéad lá
riamh le féith na scríbhneoireachta
Gaeilge a spreagadh.

Corn Orla Ní Neachtain
D’éirigh thar barr leis an mblitz
cispheile do chailíní Rang a 5 agus a
6 a d’eagraigh an múinteoir
Mairéad Ní Mhocháin arís i
mbliana.  Ghlac suas le dhá
fhoireann déag ar fad páirt as

scoileanna éagsúla ar fud
Chonamara.

Comhghairdeachas ó chroí le
cailíní Scoil Cholmcille na Tulaí a
thug an Corn abhaile leo i mbliana!

Seó Rang a 6
Chuir Rang a 6 deireadh lena
dtréimhse ocht mbliana
bunscolaíochta le Seó Rang a 6 i
Seanscoil Sailearna ar an 21
Bealtaine.

Bhí oíche álainn cheiliúrtha
againn agus thaitnigh sé go mór leis
na scoláirí agus lena gcuid
tuismitheoirí.  Bhí togha an cheoil
ann le veidhlín, consairtín agus le
Páidí Breathnach ar an gcairdín. Bhí
amhránaíocht ann - amhrán ar an
sean-nós, bailéad agus amhrán

nuachumtha.  Bhí chuile shórt
damhsa ann - damhsa gaelach,
damhsa ar an sean-nós, damhsa na
scuaibe agus damhsa beirte.

Bronnadh an cupán “Scoláire na
Bliana” ar Áine Bhreathnach as
Leitir Fir.

Bronnadh Gradam Thomáis Uí
Ráighne maidir le cairdeas,
cneastacht agus cineáltas ar Rebecca
Ní Chúláin as Cor na Rón.

Ag deireadh na hoíche bronnadh
teastas – agus mála milseán – ar na
gasúir ar fad as Rang a 6, le slán a
fhágáil leo.  Aireoidh muid uainn
gasúir Rang a 6.

Guímid chuile bheannacht, chuile
rath agus chuile shonas orthu sa
meánscoil agus sa saol atá amach
rompu.

Slán lenár gcara
D’fhág muid slán lenár seanchara, leas-phríomhoide na
scoile, Máire Ní Mháille, cúpla lá roimh laethanta saoire
na Nollag.

Bhí ócáid an-deas againn i halla na scoile ag ceiliúradh
na mblianta fada atá tugtha ag Máire don scoil.

Bhí ceol, sólaistí, neart cainte agus seanscéalta ann
agus bronnadh nó dhó!  

Bhí tuismitheoirí, múinteoirí, an Bord Bainistíochta,
iar-scoláirí agus cairde i láthair lena meas, lena n-ómós,
lena mbuíochas a chur in iúl do Mháire as ucht an méid
a thug sí don scoil.

Gan dabht ar bith chuir Máire a croí agus a hanam
isteach sa scoil agus sna gasúir. 

Aireoidh muid uainn go mór í agus ní bheidh an scoil
mar a chéile dá fuireasa.

Bhíodh an spórt is an spraoi i gcónaí san áit a mbíodh
Máire agus, gan dabht ar bith, ba í Máire spiorad na
scoile!  

Go n-éirí leat, a Mháire agus go bhfága Dia an tsláinte
agat!

Díolachán Rang a 6
D’eagraigh gasúir Rang a 6, faoi stiúir an mhúinteora
Máire Ní Choistealbha, díolachán speisialta i Mí Eanáir.
Bhí an-slacht agus ord agus eagar ar imeachtaí an lae. Fair
play do Rang a 6 - bailíodh €1300 do Tigh Nan Dooley!

An Brat Glas
Bronnadh an ceathrú Brat Glas ar an scoil i mbliana agus tá
sé ar foluain anois taobh amuigh gar don phríomhgheata.
Rinne Rang a 6 go leor oibre ó thaobh na hathchúrsála de
agus go speisialta ó thaobh cúrsaí taistil chun na scoile.
D’eagraigh siad laethanta le siúl chun na scoile, le
rothaíocht chun na scoile agus spreag siad muid le
carranna a roinnt ar son na sláinte agus na timpeallachta!

Is í Aoife Ní Thuairisg, iar-scoláire agus réalt TG4, a
bhí ann nuair a crochadh an Brat Glas go hoifigiúil den
chéad uair ar an 20 Aibreán.

Pádhraic Ó Conghaile
Eagraíodh go leor imeachtaí le hairgead a bhailiú do
Phádhraic Ó Conghaile as Rang a 5 a chuaigh faoi scian
in Ospidéal Chromghlinne i mBaile Átha Cliath agus a
bhí ag fáil cóir leighis ina dhiaidh sin.

Go deimhin, tá an-chreidiúint ag gabháil don choiste
cabhrach – Caitríona & Ruaidhrí Ó Béarra, Peatsaí Ó
Conghaile, Máirín Uí Chonghaile, Mairéad Ní Mhocháin
agus chuile dhuine eile a thug cúnamh.  Eagraíodh go
leor, leor imeachtaí agus bailíodh go leor airgid do
Phádhraic agus dá mhuintir.  Ceann de na himeachtaí a
d’eagraigh Mairéad Ní Mhocháin, múinteoir Rang a 5 ná
Lá na bPancóg!  Bhí an-spórt ag chuile dhuine.  Bhí TG4
i láthair agus tá mé ag ceapadh go bhfuil corrphancóg
greamaithe de shíleáil an halla i gcónaí!

Drámaíocht
D’éirigh thar cionn linn sna drámaí arís i mbliana le trí
dhráma as an scoil ag glacadh páirt sa bhféile áitiúil a bhí
ar siúl i Seanscoil Sailearna.

Léirigh Rang a 2/3 dráma nuachumtha fíor-bharrúil
leis an múinteoir Traolach Ó Conghaile.  Léirigh Rang a
3/4 an dráma “Luaithrín” - athinsint ar sheanscéal.

D’éirigh le “Luaithrín” trí dhuais a bhaint amach – an
chéad áit ina gcomórtas féin, duais an mholtóra don
aisteoireacht agus an duais d’athinsint ar sheanscéal –
gan trácht ar an duais don aisteoir is fearr sa rannóg, a
fuair an “leasmháthair”, Róisín Ní Ghionnáin.

Fuair an dá dhráma ainmniúchán chuig Féile
Chonnacht agus d’éirigh le “Luaithrín” gabháil chomh
fada le Craobh na hÉireann.  Bhí muid an-bhródúil as
na gasúir ar fad a thug sárthaispeántas agus, le
cúnamh Dé, beidh muid ar ais arís an bhliain seo
chugainn!

Seachtain Ealaín Bheo
Reachtáladh Ealaín Bheo 2011 ón 6ú lá go dtí an 10ú lá de
Bhealtaine i mbliana.

Bhí idir ealaín, amhráin, dhamhsa, scéalaíocht is cheol
againn.

Bhí Ursula Ní Mhuirí inár dteannta agus rinne muid
múrphéinteáil mhór i Halla na Scoile.  Murach an
drochaimsir, bhí rún againn í a phéinteáil taobh amuigh.

Bhí Róisín Elsafty inár gcuideachta le roinnt
amhránaíochta ar an sean-nós.  Bhí Máirín Mhic
Lochlainn againn le roinnt de na scéalta traidisiúnta.  Bhí
na ceoltóirí Toner Quinn (veidhlín) agus Aisling Ní
Neachtain (cláirseach) againn.

Chuile lá, bhí damhsa ann leis an múinteoir Traolach
– an Staicín Eorna agus Shoe the Donkey.

Bhí seisiún mór ceoil ann chuile lá
i seomra an mhúinteora Luisne agus
chum Luisne amhrán nua do lucht
na ngiotár agus na ndrumaí – “Is
breá liom Dé hAoine!”

Bhí ceolchoirm mhór againn Dé
hAoine agus thaitnigh an seó go mór
le chuile dhuine!

Peil na gCailíní
D’éirigh go maith leis na cailíní i
mbliana nuair a bhuaigh siad Blitz
Pháraicín Chonroy den dara bliain
as a chéile!  Tá buíochas mór ag
gabháil do Mhaurie Ní Chonaire
agus do Ruaidhrí Ó Béarra a rinne
traenáil leis na cailíní.

Tionscnamh
Scríobh Leabhar

Ghlac ceithre rang ar fad páirt sa
tionscnamh scríobh leabhar i
mbliana agus seo iad a leanas na
buaiteoirí as na ranganna difriúla:

Naíonáin Bheaga:  Caitríona Ní
Mhathúna, Gearóid de Búrca agus
David Ó Máille.

Naíonáin Mhóra:  Chloe Ní
Chonaire, Iarla Canny agus Owen Ó
Duibheannaigh.

Rang a 1:  Caoimhe Ní Chualáin,
Cainnear Nic Réamoinn agus
Katelynn Ní Fhlatharta

Rang a 2/3:  Mícheál Pádhraic Ó
Máille, Cathal Ó Tuathail agus
Eimhin Ó Diollúin.

Tá an-chreidiúint ag gabháil don
mhúinteoir Caitríona a chuir dlús
leis an gcomórtas seo an chéad lá
riamh le féith na scríbhneoireachta
Gaeilge a spreagadh.

Corn Orla Ní Neachtain
D’éirigh thar barr leis an mblitz
cispheile do chailíní Rang a 5 agus a
6 a d’eagraigh an múinteoir
Mairéad Ní Mhocháin arís i
mbliana.  Ghlac suas le dhá
fhoireann déag ar fad páirt as

scoileanna éagsúla ar fud
Chonamara.

Comhghairdeachas ó chroí le
cailíní Scoil Cholmcille na Tulaí a
thug an Corn abhaile leo i mbliana!

Seó Rang a 6
Chuir Rang a 6 deireadh lena
dtréimhse ocht mbliana
bunscolaíochta le Seó Rang a 6 i
Seanscoil Sailearna ar an 21
Bealtaine.

Bhí oíche álainn cheiliúrtha
againn agus thaitnigh sé go mór leis
na scoláirí agus lena gcuid
tuismitheoirí.  Bhí togha an cheoil
ann le veidhlín, consairtín agus le
Páidí Breathnach ar an gcairdín. Bhí
amhránaíocht ann - amhrán ar an
sean-nós, bailéad agus amhrán

nuachumtha.  Bhí chuile shórt
damhsa ann - damhsa gaelach,
damhsa ar an sean-nós, damhsa na
scuaibe agus damhsa beirte.

Bronnadh an cupán “Scoláire na
Bliana” ar Áine Bhreathnach as
Leitir Fir.

Bronnadh Gradam Thomáis Uí
Ráighne maidir le cairdeas,
cneastacht agus cineáltas ar Rebecca
Ní Chúláin as Cor na Rón.

Ag deireadh na hoíche bronnadh
teastas – agus mála milseán – ar na
gasúir ar fad as Rang a 6, le slán a
fhágáil leo.  Aireoidh muid uainn
gasúir Rang a 6.

Guímid chuile bheannacht, chuile
rath agus chuile shonas orthu sa
meánscoil agus sa saol atá amach
rompu.

Slán lenár gcara
D’fhág muid slán lenár seanchara, leas-phríomhoide na
scoile, Máire Ní Mháille, cúpla lá roimh laethanta saoire
na Nollag.

Bhí ócáid an-deas againn i halla na scoile ag ceiliúradh
na mblianta fada atá tugtha ag Máire don scoil.

Bhí ceol, sólaistí, neart cainte agus seanscéalta ann
agus bronnadh nó dhó!  

Bhí tuismitheoirí, múinteoirí, an Bord Bainistíochta,
iar-scoláirí agus cairde i láthair lena meas, lena n-ómós,
lena mbuíochas a chur in iúl do Mháire as ucht an méid
a thug sí don scoil.

Gan dabht ar bith chuir Máire a croí agus a hanam
isteach sa scoil agus sna gasúir. 

Aireoidh muid uainn go mór í agus ní bheidh an scoil
mar a chéile dá fuireasa.

Bhíodh an spórt is an spraoi i gcónaí san áit a mbíodh
Máire agus, gan dabht ar bith, ba í Máire spiorad na
scoile!  

Go n-éirí leat, a Mháire agus go bhfága Dia an tsláinte
agat!

Díolachán Rang a 6
D’eagraigh gasúir Rang a 6, faoi stiúir an mhúinteora
Máire Ní Choistealbha, díolachán speisialta i Mí Eanáir.
Bhí an-slacht agus ord agus eagar ar imeachtaí an lae. Fair
playdo Rang a 6 - bailíodh €1300 do Tigh Nan Dooley!

An Brat Glas
Bronnadh an ceathrú Brat Glas ar an scoil i mbliana agus tá
sé ar foluain anois taobh amuigh gar don phríomhgheata.
Rinne Rang a 6 go leor oibre ó thaobh na hathchúrsála de
agus go speisialta ó thaobh cúrsaí taistil chun na scoile.
D’eagraigh siad laethanta le siúl chun na scoile, le
rothaíocht chun na scoile agus spreag siad muid le
carranna a roinnt ar son na sláinte agus na timpeallachta!

Is í Aoife Ní Thuairisg, iar-scoláire agus réalt TG4, a
bhí ann nuair a crochadh an Brat Glas go hoifigiúil den
chéad uair ar an 20Aibreán.

Pádhraic Ó Conghaile
Eagraíodh go leor imeachtaí le hairgead a bhailiú do
Phádhraic Ó Conghaile as Rang a 5 a chuaigh faoi scian
in Ospidéal Chromghlinne i mBaile Átha Cliath agus a
bhí ag fáil cóir leighis ina dhiaidh sin.

Go deimhin, tá an-chreidiúint ag gabháil don choiste
cabhrach – Caitríona & Ruaidhrí Ó Béarra, Peatsaí Ó
Conghaile, Máirín Uí Chonghaile, Mairéad Ní Mhocháin
agus chuile dhuine eile a thug cúnamh.  Eagraíodh go
leor, leor imeachtaí agus bailíodh go leor airgid do
Phádhraic agus dá mhuintir.  Ceann de na himeachtaí a
d’eagraigh Mairéad Ní Mhocháin, múinteoir Rang a 5 ná
Lá na bPancóg!  Bhí an-spórt ag chuile dhuine.  Bhí TG4
i láthair agus tá mé ag ceapadh go bhfuil corrphancóg
greamaithe de shíleáil an halla i gcónaí!

Drámaíocht
D’éirigh thar cionn linn sna drámaí arís i mbliana le trí
dhráma as an scoil ag glacadh páirt sa bhféile áitiúil a bhí
ar siúl i Seanscoil Sailearna.

Léirigh Rang a 2/3 dráma nuachumtha fíor-bharrúil
leis an múinteoir Traolach Ó Conghaile.  Léirigh Rang a
3/4 an dráma “Luaithrín” - athinsint ar sheanscéal.

D’éirigh le “Luaithrín” trí dhuais a bhaint amach – an
chéad áit ina gcomórtas féin, duais an mholtóra don
aisteoireacht agus an duais d’athinsint ar sheanscéal –
gan trácht ar an duais don aisteoir is fearr sa rannóg, a
fuair an “leasmháthair”, Róisín Ní Ghionnáin.

Fuair an dá dhráma ainmniúchán chuig Féile
Chonnacht agus d’éirigh le “Luaithrín” gabháil chomh
fada le Craobh na hÉireann.  Bhí muid an-bhródúil as
na gasúir ar fad a thug sárthaispeántas agus, le
cúnamh Dé, beidh muid ar ais arís an bhliain seo
chugainn!

Seachtain Ealaín Bheo
Reachtáladh Ealaín Bheo 2011 ón 6ú lá go dtí an 10ú lá de
Bhealtaine i mbliana.

Bhí idir ealaín, amhráin, dhamhsa, scéalaíocht is cheol
againn.

Bhí Ursula Ní Mhuirí inár dteannta agus rinne muid
múrphéinteáil mhór i Halla na Scoile.  Murach an
drochaimsir, bhí rún againn í a phéinteáil taobh amuigh.

Bhí Róisín Elsafty inár gcuideachta le roinnt
amhránaíochta ar an sean-nós.  Bhí Máirín Mhic
Lochlainn againn le roinnt de na scéalta traidisiúnta.  Bhí
na ceoltóirí Toner Quinn (veidhlín) agus Aisling Ní
Neachtain (cláirseach) againn.

Chuile lá, bhí damhsa ann leis an múinteoir Traolach
– an Staicín Eorna agus Shoe the Donkey.

